
జనక  ఉవాచ  ॥

హంతాత్మజ్ఞానస్య  ధీరస్య  ఖేలతో  భోగలీలయా  ।
న  హి  సంసారవాహీకైర్మూఢైః  సహ  సమానతా  ॥  4-1॥

యత్  పదం  ప్రేప్సవో  దీనాః  శక్రాద్యాః  సర్వదేవతాః  ।
అహో  తత్ర  స్థితో  యోగీ  న  హర్షముపగచ్ఛతి  ॥  4-2॥

తజ్జ్ఞస్య  పుణ్యపాపాభ్యాం  స్పర్శో  హ్యంతర్న
జాయతే  ।
న  హ్యాకాశస్య  ధూమేన  దృశ్యమానాపి  సంగతిః  ॥  4-3॥

ఆత్మైవేదం  జగత్సర్వం  జ్ఞాతం  యేన  మహాత్మనా  ।
యదృచ్ఛయా  వర్తమానం  తం  నిషేద్ధుం  క్షమేత  కః  ॥  4-4॥

ఆబ్రహ్మస్తంబపర్యంతే  భూతగ్రామే  చతుర్విధే  ।
విజ్ఞస్యైవ  హి  సామర్థ్యమిచ్ఛానిచ్ఛావివర్జనే  ॥
4-5॥

ఆత్మానమద్వయం  కశ్చిజ్జానాతి  జగదీశ్వరమ్  ।
యద్  వేత్తి  తత్స  కురుతే  న  భయం  తస్య  కుత్రచిత్  ॥  4-6॥

